Тэма: сказы з адасобленымі прыдаткамі.                      Сэнсава-стылістычная роля адасобленых прыдаткаў. Інтанаванне ў моўнай плыні. Знакі прыпынку.

Мэта: - спрыяць асэнсаванню вучнямі паняцця адасоблены прыдатак, прычын, умоў і сродкаў адасаблення прыдаткаў.

Задачы: - выпрацоўваць уменні вызначаць адасобленыя прыдаткі, адрозніваць развітыя і неразвітыя прыдаткі;

· правільна інтанаваць сказы з адасобленымі прыдаткамі, фармуляваць адпаведныя пунктуацыйныя правілы;

· выпрацоўваць уменні ўжываць адасобленыя прыдаткі ва ўласным маўленні.

Тып урока: засваенне новага матэрыялу.

                                        Ход урока.

I. Арганізацыйны момант. 

II. Праверка дамашняга задання. Праца над тэстамі.

III. Тлумачэнне новага матэрыялу.

Век дзяліся тым, што маеш,-

Хлебам-соллю, казкай-краскай.

Вас у госці запрашаю,

Гавару ўсім:

· Калі ласка!

 Я запрашаю вас на новую тэму ўрока “Сказы з адасобленымі прыдаткамі”.

    Прыдатак не новая вам тэма ўрока. Вы ўжо многае ведаеце аб ёй. Што вам вядома?                                                                                                                                   *  Прыдатак – гэта азначэнне, выражанае назоўнікам, які паслядоўна дапасуецца да паяснёнага слова ў склоне.

· прыдаткі могуць быць дапасаванымі і недапасаванымі, развітымі і неразвітымі.

  Якія ж мэты ўрока сёння вы ставіце перад сабой?

· абагуліць веды па тэме прыдатак;

· навучыцца адасабляць прыдаткі ў тэкстах;

· ужываць прыдаткі ў вуснай і пісьмовай мове.

Ці заўважылі, ці пачулі вы прыдаткі ў маім запрашэнні да вывучэння новай тэмы? (Хлебам-соллю, казкай-краскай) 

   Звернемся да падручніка на старонцы 253. Вусна разбяром практыкаванне 420. Назавіце мне прыдаткі . (небе-акіяне, хмаркі-астраўкі, Мінск-гаспадар, сонц-сланечнікаў, гару Арарат, поле-вольны акіян).

   Адкрыйце, калі ласка, правіла на стар.254.(Прачытаем, вылучым асноўнае).

Фізкультхфілінка для вачэй.

 Запіс сказаў на дошцы з практыкавання 421.(2, 4, 6)

     Работа над карткамі.

Расставіць знакі прыпынку .

1. Яе, сарамлівую дзяўчынку, выбралі тады членам праўлення.

2. Нашы людзі, удзячныя нашчадкі Францыска Скарыны, помняць вялікі подзвіг свайго славутага перашадрукара.

3. Выдатны майстар беларускага слова, Якуб Колас карыстаўся любоўю народа.

4. На возеры ў лодцы сядзеў каваль, па мянушцы Мамай.

5. Мы, беларусы, як і кожны народ, любім сваю родную зямлю, сваю рэспубліку, ганарымся ёю.

Фізкультхфілінка.

Як гасцей у дом чакаем.

Чыста ўсюды прыбіраем:

Мыем вокны, пыл сціраем,

Пыласосім, падмятаем,

Лямпы ў люстрах замяняем.

Стол абрусам засцілаем

І ядою застаўляем.

За стол, госцейкі, сядайце,

Частаванне пачынайце.

IV. Замацаванне.

   А я вас пачастую невялічкай тэставай работай, каб праверыць ці ўсё вы запомнілі, засвоілі, і над чым мы будзем працаваць на наступным уроку.

  Адзначце сказы, у якіх прыдаткі трэба выдзяляць коскамі.

1. Саўка сутулаваты высокі мужчына прыгнуў галаву ў дзвярах і выйшаў на двор.

2. Нам трэба вучыцца ў Багдановіча любіць Радзіму. Ён сур’ёзна хворы чалавек знаходзячыся далёка ад роднага краю, здаецца, да наіўнага шчыра верыў, што толькі родная зямля мае тую гаючую крыніцу з жывою вадою, якая вылечвае  любую хваробу.

3. Нязменны вартаўнік і прыбіральшчык сельсавета Мікодым сядзеў на ганку.

4. Рамантык, чалавек адкрытай душы Алік змалку прывык бачыць у людзях толькі прыгожае, добрае.

5. Усе дзесяць школьных год я прасядзеў за адной партай са сваім лепшым сябрам Колем.

6. І ён стары чалавек здатны яшчэ людзям карысць прыносіць.

7. Кабінет дырэктара дзіцячага дома Ніны Іванаўны быў квадратны, з шырокім акном.

8. Былы марак дзядзька добра ведаў марскія звычаі.

9. Сярод статка важна паходжвае на высокіх нагах гаспадар балот бусел.

10. Недалёка ад плошчы я ўбачыў драўляную царкву цікавы помнік народнага дойлідства.

IV. Дамашняе заданне. Параграф 55, практыкаванне 423 або 426.

Рэфлексія . Тэхналогія “Астравы”.
